Vinnuhópur um nemendasamninga

Að tilstuðlan FFGÍR og Fræðsluráðs var í febrúar 2005 skipaður vinnuhópur með fulltrúum foreldra, kennara og skólastjóra með það að markmiði að kynna sér nemendasamninga.

Hópurinn er þannig skipaður:

Jóhann Geirdal, aðstoðarskólastjóri Holtaskóla

Lára Guðmundsdóttir, skólastjóri Njarðvíkurskóla

Hafdís Friðriksdóttir, kennari í Holtaskóla

Kristín Kristinsdóttir, kennari í Njarðvíkurskóla

María Óladóttir, kennari í Heiðarskóla

Eva Björk Sveinsdóttir, kennari í Myllubakkaskóla

Víðir Sveinsson, formaður foreldraráðs í Heiðarskóla

Hrafnhildur Ólafsdóttur, formaður foreldrafélags Myllubakkaskóla

Hópurinn hittist í fyrsta sinn þ. 2. mars 2005 í Holtaskóla og var þar ákveðið að kynna sér þá nemendasamninga sem eru í gangi í Barnaskólanum á Eyrarbakka og Stokkseyri, en sá skóli hlaut m.a. styrk úr þróunarsjóði grunnskóla 1998-1999 til þróunar og kynningar á verkefninu.  Einnig hlaut skólinn verðlaun frá landssamtökunum Heimili og skóla fyrir nemendasamninga “sem varða velferð nemendans og ná til námslegra þátta”.  Samningarnir eru nú í notkun í skólanum í öllum bekkjum.

Til yfirlestrar fékk hópurinn nokkra ára gamla grein Eiríks Hermannssonar, fræðslustjóra um einstaklingsmiðað nám og nemendasamninga ásamt því að fá vefslóð Barnaskólans á Eyrarbakka þar sem fjallað er um samningana.

Haft var samband við umsjónarmann samninga, Rósu Mörtu Guðnadóttur, kennara og flestir úr hópnum fóru í heimsókn á Eyrarbakka þann 3. maí 2005.    Þar hitti hópurinn Rósu kennara og Arndísi Hörpu Einarsdóttur skólastjóra sem kynntu þeim verkefnið.  Einnig hitti hópurinn að máli foreldri og nemenda úr 10. bekk.

Þann 30. maí 2005 hittist hópurinn að nýju þar sem rætt var um ferðina.

Hópurinn var sammála um að nemendasamningar gætu komið að gagni við að auka tengsl við nemendur og heimili þeirra.  Þeir eru hins vegar dýr leið og því æskilegt að mögulegur árangur sé skoðaður í samhengi við kostnað.

Í skýrslu sem hópurinn hafði fengið fyrir heimsóknina kom fram að snemma á hverju skólaári ætti sér stað viðtal sem stæði yfir í 1 kl.st. þar sem nemandi, foreldri, umsjónarkennari og skólastjórnandi/námsráðgjafi tækju þátt.  Síðan var gert ráð fyrir þremur 20 mín viðtölum og í lokin einu 30 mín viðtali.  Ef allur þessi tími væri notaður samsvarar það fyrir 470 barna skóla 30 vikna viðtalslotu miðað við að 40 klst nýttust á hverri viku.  Ef gert er ráð fyrir tveimur starfsmönnum skólans í hverju viðtali þá jafngildir þetta um 2 stöðum.

Því var spurt sérstaklega um þetta atriði í heimsókninni.  Fram kom að í reynd væru viðtölin ekki svona mörg, það væri þó alltaf 60 mín viðtal í upphafi og svo lokaviðtal 30 mín, en oft jafnvel ekki nema eitt þar á milli, nú í vetur var ekkert slíkt viðtal vegna þess að þessi vinna fór öll seinna af stað m.a. vegna verkfalls.  Ef miðað er við 1,5 klst. á nemanda þarf að gera ráð fyrir u.þ.b. 1,2 stöðugildum í þetta verkefni þegar það er komið á fulla ferð.

Þá var nokkuð rætt um gagnsemi þessa starfs og hvort við teldum e.t.v. hægt að ná fram álíka gagnsemi með minni tilkostnaði eða e.t.v. meiri gagnsemi með sama tilkostnaði.

14.júní 2005

Fundur þar sem mætti voru:

Jóhann, Lára, Hafdís, Kristín, Eva, Víðir og Sóley Birgisdóttir ( varamaður Hrafnhildar) ástam Árna Sigfússyni formanni fræðsluráðs sem var gestur á fundinum.

Mikla umræður fóru fram og kostir og gallar nemendasamninga ræddir fram og til baka. 

Helstu niðurstöður hópsins voru þær að reyna að útfæra hugmyndina þannig að byrja í 1.bekk með markmiðasetningu í lestri og tengja það Lestrarmenningarverkefninu. Sp hvort þessi markmiðsetning í 1.bekk færist svo upp með nemandanum í 2.og 3.bekk og bætist jafnvel við fleiri fög eftir þroska nemanda. Hugmynd er svo að nýta greiningu á niðurstöðum samræmdra prófa í 4.bekk til markmiðssetningar, þá koma sterkar og veikar hliðar nemenda glögglega í ljós sem kennari mun fara yfir með nemanda og foreldrum í einstaklingsviðtölum sem munu koma sér saman um markmið og leiðir. Tillaga kom upp um að hafa vikuáætlanir sveigjanlegri, þannig að nemandi eigi meira val um hvenær vikunnar hann vinni heimavinnuna, álag er mismikið hjá nemendum sem stunda auk námsins tónlistarnám eða íþróttir.

Hugmynd kom upp “Foreldrasamskiptamöppu” til notkunar í 1.bekk til að tryggja samvinnu heimila og skóla.

Allir voru sammála um mikilvægi einstaklingsviðtala, þ.e. kennari, nemandi og foreldrar.

Viðtöl þessi má nýta mun betur, t.d. með því að senda spurningalista heim með nemanda sem foreldrar og nemendur fara yfir heima fyrir viðtalið. Viðtölin þarf að lengja, með því að undirbúa viðtöl þessi vel eru þau kjörinn vettvangur til að fá nemandann til að setja sér markmið bæði hvað varðar námið og hegðun og leiðir til að ná þeim. 

Mjög mikilvægt er að kynna þessar hugmyndir vel fyrir öllum kennurum, framkvæmdin veltur á þeim, búa þarf leiðbeiningar fyrir kennara, setja upp spurningalista sem kennarar geta nýtt sér eða haft til hliðsjónar, draga þarf  saman upplýsingar um leiðir til vísa foreldrum 

Árni lagði til að að við reyndum að koma hugmyndunum á blað myndrænt, hann sagði að við gætum fengið Dagnýju skjalavörð með okkur til þess. 
Að lokurinn hannaði hópurinn “viðtalabækur” fyrir foreldra og nemendur, til að nota í einstaklingsviðtölum, með hliðsjón af slíkum bókum sem notaðar hafa verið t.d. í Ártúnsskóla. Var Dagný Gísladóttir, kynningarstjóri Reykjanesbæjar, og þá kjörinn formaður FFGÍR, innan handar með grafíska hönnun. Kennaralið hópsins tók að sér að kynna þetta fyrir kennurum sinna skóla og innleiða í starf kennara í einhverri mynd. 
